
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Сэтшӧм случайяс урчитӧм йылысь (Россия Федерацияса кар стрӧитан кодексӧн урчитӧм случайяс кындзи), кор Коми Республика мутасын стрӧитчӧм вылӧ разрешение оз ков
Коми Республикаса Веськӧдлан котыр шуис:

1. Россия Федерацияса кар стрӧитан кодексын 51 статьялӧн 17 юкӧнса 5 пункт серти урчитны сэтшӧм случайяс (Россия Федерацияса кар стрӧитан кодексӧн урчитӧм случайяс кындзи), кор Коми Республика мутасын стрӧитчӧм вылӧ разрешение оз ков, 1 №-а содтӧдын индӧм серти.
2. Тайӧ шуӧмлӧн 1 пунктын индӧм случайясыс оз урчитсьыны капитальнӧя стрӧитан объектъяс серти, кутшӧмъясӧс тырвыйӧ либӧ мыйкӧ мында сьӧмӧн могмӧдӧны Россия Федерацияса сьӧмкуд тэчасса сьӧмкуд сьӧм тшӧт весьтӧ, а сідзжӧ объектъяс серти, кутшӧмъяс Россия Федерацияса кар стрӧитан кодекслӧн 481 статья серти лоӧны торйӧн ӧпаснӧйӧн, техническӧй боксянь сьӧкыдӧн да паныдасьлывтӧм объектъясӧн. 

3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти. 

4. Тайӧ шуӧмыс вынсялӧ сійӧс официальнӧя йӧзӧдан лунсянь. 

Коми Республикалӧн 

Веськӧдлан котырса Веськӧдлысь                                                    В. Тукмаков

Сыктывкар 

2015 вося рака тӧлысь 17 лун

116 №

Коми Республикаса Веськӧдлан котырлӧн

2015 во рака тӧлысь 17 лунся 116 №-а шуӧм дорӧ

1 №-а СОДТӦД

СЭТШӦМ СЛУЧАЙЯС
 (Россия Федерацияса кар стрӧитан кодексӧн урчитӧм случайяс кындзи), кор Коми Республика мутасын стрӧитчӧм вылӧ разрешение оз ков
1. Муниципальнӧй юкӧнын стрӧитӧны, выльмӧдӧны 20 киловольтӧдз бӧръясӧ пыртӧмӧн напряжение класса электропередача йитӧсъяс, а сідзжӧ накӧд йитчӧм трансформатор подстанцияяс, юклан пунктъяс да электричество энергия сетӧм вылӧ колана мукӧд оборудование. 

2. Технологическӧя йитӧм могысь муниципальнӧй юкӧнын стрӧитӧны, выльмӧдӧны кольцевӧй водоводъясӧ йитанінсянь капитальнӧя стрӧитан объектъясӧдз 250 миллиметраысь оз этшаджык пытшкӧсса диаметра кварталпытшса ва сетан проводъяс.
3. Технологическӧя йитӧм могысь 0,3 мегапаскальӧдз бӧръясӧ пыртӧмӧн улыс да шӧр давлениеа биару проводъяссӧ стрӧитӧны, выльмӧдӧны, мыйяс колӧны олан жыръяс, а сідзжӧ часӧн 15 кубометрысь оз унджык биаруӧн вӧдитчан ыдждаа объектъяс йитӧм вылӧ, юклан биару провод йитанінсянь выключитан устройствоӧдз, мый меститчӧма биару юклан вез да биаруӧн могмӧдан объектъясӧн биаруӧн вӧдитчан вез мудорын. 
4. Технологическӧя йитӧм могысь муниципальнӧй юкӧнын стрӧитӧны, выльмӧдӧны капитальнӧя стрӧитан объектъяссянь магистральнӧй коллекторъясӧ йитанінъясӧдз 200 миллиметраӧдз бӧръясӧ пыртӧмӧн пытшкӧсса диаметра канализациялӧн кварталпытшса самотечнӧй везъяс (коллекторъяс), канализационнӧй насоснӧй станциясянь магистральнӧй коллекторъясӧ йитанінъясӧдз 200 миллиметраӧдз бӧръясӧ пыртӧмӧн пытшкӧсса диаметра канализациялӧн напорнӧй везъяс (коллекторъяс). 

5. Технологическӧя йитӧм могысь муниципальнӧй юкӧнын стрӧитӧны, выльмӧдӧны теплӧвӧй камераяс йитанінъяссянь капитальнӧя стрӧитан объектъясӧдз Цельсий серти 115 градусӧдз теплоноситель температураа 300 миллиметраӧдз диаметра кварталпытшса шоныд сетан везъяс. 

6. Муниципальнӧй юкӧнын стрӧитӧны, выльмӧдӧны линейно-кабельнӧй связь стрӧйбаяс; олан пункт мудор сайын — технологическӧя йитӧм могысь 50 метраӧдз судтаӧн бӧръясӧ пыртӧмӧн антенно-мачтӧвӧй стрӧйбаяс.

7. Выльмӧдӧны инженерно-техническӧя могмӧдан юклан везъяс, кор уджсӧ нуӧдӧны торйӧдӧм полосалысь мудоръяс да (либӧ) татшӧм объектъяслысь охраннӧй зонаяс вежтӧг, да татшӧм объектъяс оз лоны ӧпаснӧй производственнӧй объектъясӧн;

8. Нуӧдӧны капитальнӧя стрӧитан объектъяс стрӧитӧм, выльмӧдӧм вылӧ му участок дасьтӧм серти уджъяс, кутшӧмӧс сетӧмаӧсь тайӧ могъяс вылӧ федеральнӧй оланпастэчасӧн урчитӧм пӧрадок серти: сувтса планировка, стрӧитан, выльмӧдан коланлун вылӧ недыр кад кежлӧ зданиеяс да стрӧйбаяс сувтӧдӧм.

9. Стрӧитӧны, выльмӧдӧны ӧтув вӧдитчана мутасын меститчӧм уличаяс, дінму, муниципалитеткостса да меставывса тӧдчанлуна ӧтув вӧдитчана автомашина туйяс, аспом автомашина туйяс налысь муртӧсъяс вежтӧг сэк, кор вӧчӧны татшӧм удж сикасъяс:

1) стрӧитӧны, выльмӧдӧны лэччанінъясын, пыртанінъясын, туйвежъясын, туй йитчанінъясын да ӧтйӧза транспорт сувтланінъясын вуджан-скоростнӧй полосаяс да юкан сувтланінъяс;

2) стрӧитӧны, выльмӧдӧны кутан аварийнӧй лэччанінъяс (зепъяс), ӧтйӧза транспорт сувтланінъясын сувтлан да пуксян плӧщадкаяс, автомашинаяслӧн сувтлӧм да сулалӧм вылӧ плӧщадкаяс.

10. Бурмӧдӧны мутас да оланін, культуно-бытӧвӧй да промышленно-производственнӧй тӧдчанлуна участокъяс, тшӧтш вежӧдӧны, сувтӧдӧны ичӧт архитектура формаяс, уджалӧны му вылын быдмӧгъясӧн, дзоньталӧны да лӧсьӧдӧны кварталпытшса пурысьяс, стрӧитӧны тротуаръяс, велосипедӧн да подӧн ветлӧдлан туйяс, потшӧсъяс, восьса плоскостнӧй стрӧйбаяс, сувтӧдӧны памятникъяс, стеллаяс, обелискъяс, стрӧитӧны фонтанъяс, а стрӧитӧны сідзжӧ мемориальнӧй стрӧйбаяс, сы лыдын фундамент вӧчӧмӧн.

11. Проект документация серти вежӧны капитальнӧя стрӧитан объектъяс либӧ налысь юкӧнъяс му участокъясын, кутшӧмъясӧс сетӧны капитальнӧя стрӧитан объектъяс могмӧдӧм вылӧ, дзоньвидзалунын дзескӧдӧм позянлуна йӧз котырлы пандусъяс, кильчӧяс, зданиеясса медводдза судталӧн жыръясӧ пырӧм вылӧ пыранінъяс вӧчӧмӧн, югзьӧдӧны зданиеяслысь банладор да сувтӧдӧны видеонаблюдение сэк, кор татшӧм вежсьӧмъясыс оз вӧрзьӧдны капитальнӧя стрӧитан объектъяслысь надёжносьтсӧ да безопасносьтсӧ петкӧдлысь конструктивнӧй да мукӧд характеристика.

Коми Республикаса Веськӧдлан котырлӧн

2015 во рака тӧлысь 17 лунся 116 №-а шуӧм дорӧ

2 №-а СОДТӦД 

 Коми Республикаса Веськӧдлан котырлӧн 

вынтӧмӧн лыддьӧм ӧткымын шуӧм
ЛЫДДЬӦГ
1. «Сэтшӧм случайяс урчитӧм йылысь (Россия Федерацияса кар стрӧитан кодексӧн урчитӧм случайяс кындзи), кор стрӧитчӧм вылӧ разрешение оз ков» Коми Республикаса Веськӧдлан котырлӧн 2011 во тӧвшӧр тӧлысь 31 лунся 5 №-а шуӧм.
2. «Сэтшӧм случайяс урчитӧм йылысь (Россия Федерацияса кар стрӧитан кодексӧн урчитӧм случайяс кындзи), кор стрӧитчӧм вылӧ разрешение оз ков» Коми Республикаса Веськӧдлан котырлӧн 2011 во тӧвшӧр тӧлысь 31 лунся 5 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во моз тӧлысь 1 лунся 323 №-а шуӧм. 
3. «Сэтшӧм случайяс урчитӧм йылысь (Россия Федерацияса кар стрӧитан кодексӧн урчитӧм случайяс кындзи), кор стрӧитчӧм вылӧ разрешение оз ков» Коми Республикаса Веськӧдлан котырлӧн 2011 во тӧвшӧр тӧлысь 31 лунся 5 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во рака тӧлысь 18 лунся 72 №-а шуӧм.
4. «Сэтшӧм случайяс урчитӧм йылысь (Россия Федерацияса кар стрӧитан кодексӧн урчитӧм случайяс кындзи), кор стрӧитчӧм вылӧ разрешение оз ков» Коми Республикаса Веськӧдлан котырлӧн 2011 во тӧвшӧр тӧлысь 31 лунся 5 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во моз тӧлысь 21 лунся 354 №-а шуӧм.
Матвеева Л. - 6484 пас. 

